
　　陈经孚

　　朱泰

　　赵智

　　李学梅

　　何茂先

　　长兴窭者

　　吴门乞儿

　　杜　环　　李　疑　　程　平　　顾黑子　　金　养　　潘　连　　蔡　通　　庐

陵（刘仆）　　王　芳　　曹　滐　　韩　巍　　阿　寄　　任良干

　　○杜环

　　杜环金陵人本庐陵人父一元游宦江东遂家焉一元所交尽四方知名士环好学工书国初

被荐除学录大祖善其书寻入侍春坊大为皇太子所脊环为人谨饬重然诺好周人急故兵部主

事常允恭者父友也死于九江家破母张氏年六十余哭九江城下有识允恭者谓母曰今安庆守

谭敬先允恭友也盍往依之母如其言诣之谭谢不纳母大困念允恭尝仕金陵亲戚交游或有存

者万一可冀哀泣随人往既访一元所在则一元巳死惟环存天方雨母服破衣行入环家正对客

见母大惊因问故泣数行下坐母之呼其妻子皆出拜母环妻为母除故衣更着干衣 【 干即干】

 食寝之母问环吾儿平生所厚故人皆安在且吾尚有幼子伯章也环知故无存者即存亦不足倚

又不知伯章存亡姑慰之曰天方雨母且止即无人环在也雨止母见环家贫坚欲出访环令媵女

从之至暮果无所遇返环购布帛制衣衾令家人以下皆母事母母疾身为烹药进七筯不敢大声

语去之十余年环以赞礼郎奉诏祠会稽道嘉兴遇伯章泣语之故曰急寻母伯章曰吾亦知之道

远不能至耳环归半岁伯章乃至母见伯章相持哭是日为环初度家人止之环曰毋人情也既伯

章见母老不可归绐以他事辞去不复顾环奉母弥谨后三人母卒将死举手向环曰累君累君愿

君生子孙皆如君之为人环殡葬母岁时祭其墓环仕终太常丞

　　○李疑

　　李疑南京人南京国初为京师四方之人鹿君至客舍主人授一室容榻而客朝出暮归盥濯

皆自具月责钱以数千疾病辄遣出妇孕将产以为不祥却不舍独李疑以尚义名疑教授小儿卖

卜自给固贫甚金华人有范景淳者吏吏部得疾甚殆人不肻舍之杖而踵疑门疑为汛除明爽具

床褥炉灶征请医师身为煮糜炼药旦暮执手问所苦既渍甚矢溲污衾席手刮涤不少见颜色景

淳曰累君厚矣必不能生无以报德囊有黄白二金可四十余两在故逆旅舍君往取之疑曰患难

相恤人理宜然何以报为景淳曰君不取属他人矣疑求里人偕往取以归面发囊藉之景淳死出

私财治殡取所封囊寄其里人家作书召其二子至按籍还之二子有馈却弗受更赆之平阳人耿

子廉械逮至京妻孕将育众拒门不纳妻卧草中疑谓妇曰人孰无缓急安能以室庐自随哉夫械

逮也妻号于草中人命至重娩身之后倘犯风露死不亦悲夫妇邀以归产一男子疑命妇事之如

疑事景淳用是疑名在士大夫间

　　○程平

　　程平绩溪人与里人张德良友善洪武初德良坐盐价事罹法累及平御史廉平枉喻平曰洒

众则免矣平曰不幸人诬而又诬人是欺天也平宁当罪御史叹异之寻谪延安与同郡休宁人朱

仲杰同行监暑憩道傍树仲杰曰汝守行李吾往觅寓舍仲杰入酒家留连则不来雨大至漂其囊

平自捄不暇仲杰还盛怒责平平如数偿之至延安仍与同处仲杰能医有梅百户者请之医明年

病其家度不起悉以资斧寄梅曰待吾子来与之既梅调守他郡而仲杰死平为具棺殓或曰仲杰

待君悍戾不道君何遇之至也平曰彼自亏德耳同郡而生同忧而来死无归于我亦对虎而踞语

虎曰将啖我哉命也奚憾吾有父母年七十余汝知之乎能容我毕养吾苟属汝终还汝啖虎起曳

实夫裾复至故处舍之去人称孝感

　　○李得成

　　李得成涞水人少孤元末随母避兵去家里许抵拒马河日巳暮追者在后母前临岸度不得

脱因投河水死时得成年十三耳居尝痛母既长娶妻搏土为像与其妻衔勒负鞍为马朝夕立像

侧若待母出水而乘之者会冬月大雨雪河冻甚厚可六七尺得成梦母与语曰我处氷下寒不得

出觉而大恸与其妻膝行距河裸而卧氷上心口惟念若氷化水也母会有出时其妻亦跣叩卧所

如是者七日河悉化水可十余里人神其孝皆往拜请之归洪武十九年举孝廉为光禄署丞改赞

礼郎二十五年以割肝报効之忠转尚宝司丞诏书旌门建文中使入燕说成祖不得报坐下狱成

祖即位用得成如故得成虽不学能数言民闲不便事累仕布政使

　　○周炳

　　周炳舞阳人事母孝谨母病哀号吁天愿以身代母思食獐肉炳四求不得悲痛愈切晚忽有

獐入室杀以啖母病遂愈洪武中旌门

　　○刘谨

　　刘谨山阴人洪武中父谪戍云南伯兄又以督运死谨方六岁问家人曰云南何方家人告其

向辄朝夕西南遥拜年四十矍然曰云南虽号万里天下有无父之子哉治丧往寻时滇夷初服道

路梗塞众劝勿行不能尼也历六月至其处遇父逆旅舍相持号恸行道伤悲俄父患疯痹即欲以

身代戌而国法丁壮十六岁以上又嫡长男始得代于是复归携其伯兄子往而伯兄子孱弱未能

自立又复归悉鬻其家赀往盖三返云南始得归父父归家徒四璧力供菽水晨昏极其欢孝其后

子孙科第相继人称天道

　　○姚伯华

　　姚伯华桐庐人桐庐庐城元末兵起伯华父家资颇厚挈伯华挟赀避匿之阆原山盗仓卒至

父子散失盗过其父出号伯华不得为他盗获去母往捄并驱之父母中途祈免盗怒推之崖下皆

坠死盗稍退伯华行求不得哀声彻天行数日得之崖下则巳臭胀负之行从间道夜渡桐江至其

祖坟之下掩之树叶用木为锥取石作砖昼伏夜作而遂成坟其时伯华父母年约六十余而伯华

方弱冠耳入明天下大定乃始娶妻作家恨二亲死不得命一念至号恸不巳对人语及悲不自胜

计其时属仲春而不知其死日每临二月则终月不近荤酒不接宾客拥炉注泪家人或问之益乌

咽不能声进饮食推却之岁祭执爵哀恸闻路人伯华善人也家倩工发直平约不爽室一夕火人

家典寄之物值数百金伯华急移之他处于巳赀一无所问火巳召主者悉还之客有遗钞一巨囊

于其肆下追告之去巳远踰年遇客客懵不知其遗并忌遗处伯华提还之有兄伯荣为永城典史

以事坐台狱既释乃死其内弟化其骨归藏之黄山山寺中而归语伯华曰兄事幸可解当得钱为

用伯华曰需几何如数与之内弟持钱去久之归则曰兄使钱幸无罪顾病死矣吾火之而寄其烬

于黄山寺中幸往取人知其内弟诈而语伯华伯华曰归骨足矣方逃贼时伯华构草屦得走免及

老常织屦以施人子唯大洛阳知县孙夔吏部尚书龙河南左参政

　　○陈圭

　　陈圭字锡玄黄岩人洪武初父叔弘坐罪当死圭自陈愿代上曰不意今日乃有孝子宜赦其

罪为天下劝刑部尚书开济奏曰罪有常刑不宜屈法开侥幸遂听圭代而谪其父隶兵云南

　　○朱煦

　　朱煦僊居人父季用洪武初荐知福州之官五月有诏逮治天下害民官吏既至无轻重并论

输作诉者罪益重时季用在逮中既至病痢被楚顾煦叹曰吾死矣夫役严费重禁诉复严儿乎儿

乎善收我骨也煦谓父僚之同逮役者曰吾父病矣诉亦死不诉亦死万一生遂具诉通政司通政

司以上闻上立赦季用复其官同时以煦诉得免而复官者十有四人皆拜季用谢曰微君之子吾

其土矣有顷煦感疾没十四人者痛煦如巳子而季用顷之亦死

　　○乐枅

　　乐枅定海人也家故亭户洪武中会稽钱许二家岁输盐厚自缩而迫小民迫输以掩巳数上

闻以浙东亭户皆罔上贼下即遣覆盐有损常数者悉起赴京鞫讯坐罪输作而枅亦在逮中方治

行弟梲请往枅曰吾行虽生死不可知顾吾有三子尔未也梲走诣县庭请代枅白县曰力盐皆枅

也梲乌能知之使往必失对遂行可一舍许梲追及枅叱之去不听即乘危垣以块提梲垣之块去

者半枅行巳远恸哭而还枅至京师果死

　　○孙惟中

　　孙惟中昌邑人家世农也惟中朝出耕夜归读古人书年及壮用推择为宁海州史一年贡益

都府濒行会父卒皇皇欲无生县有汉昌邑王废城举柩葬城中结庐其侧旷野无人深夜月冷哭

声依稀随风远闻人为泣下日啜淖糜二盂晨起掬雪颒面诣拜墓前久之手足皲瘃形容瘁甚或

劝其还哭不对里民相率言于县县尹戴友谅弗之信夜半携二苍头出风雪中抵庐下听之惟中

闻足音遥问曰何为者戴叹息去亟上之府部使者请旌其门惟中妻刘氏亦从惟中之化居舅丧

不酒肉者三载有子尚志为礼部主事

　　○刘昱

　　刘昱山西人为翰林小吏从事勤毖翰林诸公皆喜之永乐末年从学士杨荣金幼孜扈驾北

征而昱弟亦从军隶成山侯戏下至应昌死昱不胜痛坎地藏弟尸欲待师还而化之既还发尸就

化无所取薪幸北土刚尸未腐其干若枯腊昱负之以行六日至开平始得薪化而褁之杨金二学

士怪其衣背隐隐有尸痕自言故共叹昱虽小吏士君子也处弟如此它可知巳

　　○周敖（父子）

　　周敖河州卫军余也正统巳巳闻上皇北狩恸哭不食七日而死其子曰路为卫学诸生出舍

外学闻之不易儒衣中而奔至家触庭槐亦死死后冲巾被面乡里怜而异之言之河州守守为临

其丧不易裂巾而敛助以麦四十斛白金一斤

　　○洪祥

　　洪祥黄梅人父病瘴年余起卧粥饭皆祥左右衣被垢秽祥躬治之父悯庠劳使就妇处曰吾

病且愈可留一仆待我祥阳承应而阴伏父寝父夜起溺呼仆不寤力殆而仆忽一人参胁父惊问

谁见祥应声持之泣曰儿孝至矣吾其痊乎巳而果痊祥与其妻并竭力承欢优游十余年及父卒

思慕不置见父形于醮荐镜中祥喜读书明义理死生利害了然无凝滞年九十余卒

　　○王原

　　王原文安人父珣苦赋重别妻出亡不告所向入辉县梦觉寺为僧爨下有年矣时原在襁既

长问父于母母告之故常痛心也娶妻月余别母寻父母曰得父甚喜顾去家二十余年矣杳无音

耗何处可寻原仰天号曰人而无父曷以为人初去涿境东行齐鲁闲数年一日于田横岛日西风

急止宿土神祠夜梦入古剎日将午见庙僧煑饭就乞食之与一盂曰莎米饭味苦为汝浇甘肉汁

也因曰如来如来真个来好去好去还须去惊觉祠门轧然有声有一丈人杖而入问原所繇以实

对因语以梦丈人曰吉梦也午南方也莎草根附子也调肉汁附子脍也当南去而求之寺中原如

言趋临清县而上渡淇水昼行夜祷逾月入辉县造梦觉寺雪夜寝寺下天将曙一苾蒭出见骇之

问故知其与爨下珣同县入语其住持住持召食之出珣与对问得其邑里姓名知其为巳子抱持

哭珣曰抛弃妻子二十余年矣何颜以归我终为辉山下鬼矣原首触地牵珣衣望住持大哭住持

乃强之归住持曰法林诗僧也原有男子六人孙曾孙三十余并耕读守业有司乡里皆羡重之

　　○容师偃

　　容师偃禾巴人祖悌与邑人称为孝行先生师偃一门咸遵悌与之教师偃父病痈朝夕在侍

正统中父逃寇寇追急父麾师偃遁去泣曰父子更相为命夫复安之俄俱被执寇纵火焚父师偃

请代遂就焚年二十三

　　○顾复

　　顾复靖江人尝作贫士咏皆有道之意成化中以贡入京师当就铨念母不置请告归省既母

促之授官曰儿念母不愿往也母乃命其女夫与偕至京师遣女夫归曰为吾省母未几卒一日母

于梦寐闲闻哭声曰噫儿死矣数日计果至及柩还故所服员帽庋诸柩上母哭则员帽辄坠地若

有推之者妻子哭则否世人名复死孝

　　○张鹏

　　张鹏宿迁人自幼侍奉祖母并父母尊辈俱执孝敬不敢怠违祖母殁送殡之自令合家男妇

洗足护绋母死庐墓三年鹏家人百余口八代不分成化中旌表

　　○赵时中

　　赵时中罗山人仕御史闻父病殁躃踊奔讣离家二百里庐墓苫寝朝夕哭奠负土成坟时岁

凶多兵邻盗见时中蔬食水饮淡薄终孝各自相戒三年之中四十里内盗不入境

　　○王允

　　王允历城人仕湖广左布政使早丧父哀毁切至事母至孝母卒奔赴殒绝结庐墓侧负土修

塜比身于佣人成化中旌表

　　○黄锺

　　黄锺庆都人祖居颜父鉴及锺子显孙世儒曾孙仲宁男妇计一百二十日自永乐至弘治元

年六世同居无两爨其家以耕读为业孝养为先乡党有贫乏者常周急之择其子弟之良者聚而

教之又有泰州民王玉七世同居武陵县民谈录兴国州民石豳六七世同居太仓人瞿刚陵川人

李需密云人李琚并六世同居陵川人徐梁合肥人郑元宜都人赵思纲安乐人朱勇归安人张显

并五世同居俱弘治中旌表

　　○蒙景澄

名山藏/卷之九十九

　　蒙景澄仁化人母滞病不药号泣焚香祝以身代母愈踰年卒哀毁切至丧葬如礼结草庐墓

少闲则归问父晚仍宿墓如是者三载父患疽景澄告天以口吮唶三日而瘥父卒遂终庐墓时年

八十矣其子盘念其老生疾凂恳亲　跪请以归竟不从而终老于庐右弘治中旌表

　　○李洪

　　李洪吴桥人母患时气命在顷刻洪曰惟天可告焚香恳祝夜卧有神人悬空而言说生人肉

可以治之觉曰肉在我身沐浴洁净以刀取左胁朒熟而进之母遂愈弘治中旌表

　　○虞讙

　　虞讙宁波人就傅授诗至明发有怀苏苏陨泪尚书杨守陈拍其首曰笃孝儿笃孝儿成化中

从兄谦以富民戍安定亡归有司逮捕甚亟父遣讙代行讙遽往抵安定者久之守陈习讙为人乃

为请免弘治中父病痢吁天请代颡为之坟及卒水浆绝口母劝之阳为一举母入复辍坐卧苫块

袒发面黑念父好老氏日诵道德经一遍毕而哭哭久寝砖为渍母死亦如之而遂远其妻非祭不

相接非病不入问也如此者十五年人号之曰瘦斋以其始本肥泽至母亡也骨立而瘦

　　○田耔

　　田耔汾州人弘治中举人知长清县居官鲠直一介不取事亲孝养诚至亲没庐墓哀思骨立

尝有早霜杀禾独近墓之禾不伤人谓孝感应耔能孝族人多孝顺者乡邦推重与辛彦博立为忠

孝祠祀之彦博耔同邑人故名彦德国初以岁贡入太学明经笃行为高皇帝所重授监察御史赐

名彦博以期之仕终浙江左布政使居官四十年委身忘家身后子孙贫寠里人称其公正无邪清

修苦节云

　　○潘选

　　潘选婺源人第进士为江山知县屡请归养既升户部主事而父卒哀毁不胜服阕升山西按

察佥事念母老恳求致仕不允忧热得疾遂弃官归至家值母病忽思食鲫羹急不可得家人请以

他鱼代之选曰欺母欺天也解衣入捕池中立得二鲫作羹进母母遂安好母以寿终选哭什丧次

后七日而没　　中旌表选正巳率物风裁严肃其为佥事时吏多望风解印绶

　　○杜蕙

　　杜蕙任丘人第进士仕同知因忤权贵弃官归孝让睦族四世同居父卒庐墓三人拇年九十

九得疾蕙八十二矣尚侍疾惟谨母卒复哀毁庐墓者三载至九十七岁而亡

　　○史载德

　　史载德新郑人第进士历御史父没哀恸殊常既葬庐墓朝夕哭奠小大之事先启后行人称

事死如生弘治中旌表

　　○卫宣

　　卫宣阳城人母卒庐墓蔬水自扶县失库金有诬及宣者令拘宣未按先桎梏之而下之狱忽

阴仝昼晦江中迅雷掣电风雨交作令疑而释之其夕云月禸霁人谓孝子动天弘治中旌表

　　○熊玻

　　熊玻泾阳县增广生年十九母病寝食俱废汤药身尝母没披跣恸哭不忍遽葬浮匶于庭坐

卧草土三月祭葬构庐墓傍朝夕哭奠服阕归极力养父父病至没并如前孝负土增茔倍高畴曩

朝夕溢米形容槁败有数刼贼入庐欲生焚之玻出迎不惧贼因问玻闻尔产殊厚何悴乃尔玻曰

日夕思慕不觉其它庐无长物仅有麻衣僭解送君贼惊叹辞谢去弘治中旌表

　　○马宗范

　　马宗范开州人事父母至孝父殁庐墓昏夜有盗二人入庐求宿告曰饥甚宗范命僮作羹饭

食之听其哭泣之声私相语曰可别图生勿盗孝子弘治中旌表

　　○徐澄

　　徐澄崇仁人家贫不能具甘旨借贷为之曰债可还也亲不可易也可缺延宾不可缺奉亲居

处致慎滋味致丰卧起盥栉便溺之事皆身致之亲没庐墓有白鹊白鸟来集乡人素薄其亲者皆

感化归厚弘治中旌表

　　○易直

　　易直宜春人父被诬系狱直请身代不得绳项散发日跪府门专乃出父父病痰直取吞之告

天而愈父卒庐墓既满归家母病流贼行刼举家奔溃直抱母哀告贼亦不忍加害母卒庐墓如前

岁旱乡民请直祷直斋沐途拜三日获澍旌表

　　○何垕

　　何垕新城人第进士仕程蕃知府少孤力学闻罗伦学有省日夜奋淬母丧哭毁几不能生一

日病且剧所亲谓之曰君毋灭性食之肉羹半盂哽咽不能下竟却去子疾甚引医诊视第不敢离

苫次抚膺曰子死矣出殡时霜重胶徒跣行十余里足破血流不自知也庐墓三年抚识不识皆嘘

唏叹悼曰孝子孝子垕居官介甚为郎时刘瑾闻垕有一古琴讽欲得之垕不与曰琴非所惜惜毁

吾行耳入仕三十年萧然四壁居家无赎质之金

　　○王济

　　王济黄冈人第进士官郎中母没庐墓寝砖哀泣吐血服阕就官一闻父疾减飡废寝三疏乞

归父久病吁天乞代罄赀求医盛寒酷暑不解衣冠不入内舍者凡四载父病秘结手探取之父忠

痢手自捧掬尝其甜苦及卒抱尸达旦哀毁几灭正德中旌表

　　○谢广

　　谢广字志浩祁门人父忠母汪父出贾梁宋间忽有方外求僊之意遂久去不返广十六读颖

考叔事废书泣也既而曰宋有朱寿昌丈岂异繄人将出求父未娶妇亦无他兄弟既长纳妇七日

即别母求父誓必得之次大梁遂得父于小窑旅邸号泣抱持父摩广顶曰身远来良苦吾今归矣

相依旬月父绐广曰汴北尚有浮赀吾往取之与尔同归会广伯若兄自鲁山来会因托二人代侍

缘父深惑彼道得闲即脱去灭迹伯若兄还广躃踊几绝莫知所趣忽传父在鲁山即匍匐往寻弗

得有郭氏儒生苦留之学曰君若居此兼可得父曰学非求仕乎仕非求忠乎不孝何忠儒生不能

强也去之陈蔡郑卫达于荆襄返于河上舟涉陆跋酒肉弗御夜则稽颡北辰以控精恳人为感动

每每导送穷幽索险渺无彷佛家书至闻其母病彷徨走归长路号哭归侍疾母愈闻武当有道人

影响其父复辞母往求步拜以往至则非是又闻终南山中多学僊侣冲暑蹑氷雪历风涛崖蹬深

入穷探足痹且跛竟不得遇匍匐汴河又十余年形羸发秃怅怅待毙而巳家又报母大病仓皇吁

天兼程至家跪泣床下奉母复安又数月逡廵进曰儿初意父游想方外今穷矣尝闻河埠馆人云

有徽客每二三年驾巨船一至货尽即去述其容貌行事殆类于父儿傥求之复舆痹往候踰年又

不至累累归而母老且病矣日率妻子竭力为养结楼望父绘像事之母以天年终具父冠招魂穴

之焉

　　○何竞

　　何竞萧山人父舜宾为御史坐事谪戍广西庆远卫被赦为民家居数持吏短长贪横其县中

县前后令皆惮之令当涂人邹鲁者亦尝为御史座罪贬稍迁萧山其为萧山暴刻其恶舜宾数裁

抑之舜宾时时对人发其阴恶鲁未有以中会舜宾怨家奏舜宾非遇赦实逃归舜宾故隶尺籍乃

家居其衣冠如缙绅朝廷下所司验状以闻鲁故隐舜宾赦牒曰舜宾被赦无验当送故戍所审之

彼戍所官乃知舜宾果赦不也训导童显章者舜宾门人知鲁阴事鲁陷以他狱论绞狱上宪司疑

之下府覆治显章送狱时道经舜宾家人与谋鲁闻辄大诟曰舜宾乃敢篡取重囚发卒围之毁门

入并捕舜宾送狱不更白上司令卒十余人送舜宾之故戍惎卒置舜宾死卒道窘辱之至余千宿

昌国寺夜以湿衣闭壅舜宾口舜宾呼曰呜呼枉生七十二岁遂死鲁还欲捕舜宾妻子竞与母逃

匿久之鲁升山西佥事竞乃募死士数十人舣舟潜归匼其行扼之涂出铁椎袖中系鲁伤其两目

尽拔鲁发反接鲁曳登舟更溺之乃与鲁连绁赴讼按察使镇廵诸司惊愕不知所为竟不能决鲁

逃归当涂竞走阙下讼冤并告鲁不法事命刑部郎中刑科给事中会浙江廵按御史按验鲁竞俱

坐死罪竞母击登闻皷诉冤复遣大理寺正覆按下三法司详议罪鲁死以竞为父报仇编戍之福

宁州竟赦还闽浙间称竞曰孝子

　　○陈大韶

　　陈大韶嵩明州人随父监生忠听选京师父没大韶不忍焚化鬻装称贷万里孤身扶柩归葬

既葬庐墓墓在旷山之中独居三人■〈豸寸〉狼盗贼不相惊扰母没如之正德中旌表

　　○刘静

　　刘静万安人诸生也正德间流贼破县静年二十三负母奔窜贼欲害母静翼蔽求代贼怒攒

槊杀之犹抱母不解既死尸七日不变旌表

　　○傅檝

　　傅檝字廷齐泉州南安人年十六举于乡二十登进士授官行人祖凯父浚并以进士为郎檝

授官方归娶时其祖尚在郡守诸公来贺凯治席延款檝奉酒肴朿身傍侍浚郎工部时檝以行人

有事于湘府事未竣闻母病在京师请入京师视母方再湘往竣事礼部尚书刘春曰无害于公而

可教孝覆奏许之母没居丧遵礼其后浚娶后妻从官邸私其二苍头奴浚稍稍闻之欲行处分遂

暴卒檝闻奔邸且恸且疑密得二苍头状心藏之及扶榇归二苍头惊觉遽亡去密求者久之知其

一亡之德化县庸深山巨姓家檝微行至巨姓家告之曰闻有一人力作君所欲得见之君幸无匿

巨姓出奴檝告巨姓曰是仆奴也有罪而不可面数君幸入内巨姓入檝出袖中锤破苍头顖立杀

之谢巨姓去而其一不可从矣丧葬毕恸而誓曰父雠尚一可为人乎裂衣冠屏妻子出宿郊墟间

蓬垢憔悴饥寒风雨不知就避时时撰诗若文走帖市头坊门大率庾词隐语然读而翫之知其深

于道德而出于仁孝也此时亲戚朋友亦不能知檝目檝狂易而乃檝每遇迅雷烁电中夜必兴正

衣冠拱立武宗皇帝哀诏至具衰杖朝夕临终期然后释服至其子焘卒不哭也或诘之曰古有丧

明公何忍耶檝涕下曰不能为子而敢为父传之诸父不忍檝瘁数请归舍卒不肯久之其继母卒

乃归盖自废自弃自罪自罚者三十九年又十有五年而檝卒

　　○刘宪

　　刘宪灵石县诸生也母八十余年双目俱瞽宪奉事惟谨忽强贼入城刼掠宪负母避之城外

贼追至欲杀母宪哀告曰宁杀我贼释之行至岭后村宪竟为贼所杀贼大火城中宪宅舍随火随

灭人谓贼虽杀孝天实佑善正德中旌表

　　○罗璋

　　罗璋遂宁县诸生母被贼捉手提长鎗拒戮三贼贼舍母去后贼追至璋力捍贼使母行远战

三合竟被执贼剜心剖肺碎裂其尸闻者哀之正德中旌表

　　○苏纯

　　苏纯湘阴人弘治中举人幼事父母继祖母至孝父病衣不解带唾壶秽器手自浣濯父没绝

盐饮水形容惫顿母命食粥咽绝复苏未几母没泣曰父亡而存者为母也母氏又亡何用吾存伤

痛之形如割肺腑继祖母父母三丧相继不面妻室者七年其葬母时值隆冬积雪百凡躬亲竟中

寒疾卒于丧次正德中旌表

　　○李豫

　　李豫浙川县监生父卒庐墓有白兔之祥正德中有贼百骑过其家豫衣冠告之曰小人有母

年高且病且勿惊动财物任取贼知其孝愕然相戒并其乡村亦不掠之后母没亦庐墓三年豫拾

金还人推地以葬无主者

　　○向化

　　向化静海卫指挥向上之男也上以事得罪愤而投海死化沿海号哭求尸不见亦投海中忽

上尸浮出潮中衣服脱落时天方霁乍尔震雷大雨既过化头顶父衣徐徐浮至一处家人出而葬

之旌表

　　○苏奎章

　　苏奎章筠连人博览群书潜心理学事父至孝一日与父入山遇虎莫所避章仓皇泣告愿舍

父食巳虎并舍之去人咸称异后仕岷藩教授

　　○王表

　　王表嘉定人正德中举人年十五父没日夜号也母携抱慰解之曰独不念我自后奋志读书

遂领乡荐念养母不赴会试有司强为治装初至乌尤返次至滤州返三至京师试毕即兼程归一

日母病肺喘医药无効表夜分焚香吁天割左股煎汤以进顷之母呼表曰气平痰静胡乃然也表

不敢泄戏笑如常它年母又病表刲右股如前母病又愈母喜醇酒表以醇酒进母喜奉佛表朝夕

礼佛母喜脍间日一进脍执砧刀焉母欲诵三官经表跪诵移日提携前后或如婴儿或为山歌野

调以悦母母年九十无病而逝表仆绝三日不水浆嘉靖中旌表

　　○宋显章

　　宋显章濮人诸生也事父至孝正德间庐父墓刘六刘七贼至曰此孝子里也遗之矢为后贼

信约百里内勿残伤郡人依显章者皆活显章卒无子妻自经殉之

　　○归钺

　　归钺吴人早丧母父更娶后妻生子后妻辄谮钺以怒父父手击钺后母谓父徒手费力提大

杖杖之家贫食不足炊将熟母即諓諓数钺父怒逐出之钺不得食而后母子得以饱钺数困匍匐

道中以归父母相与詈曰有子不归家在外作贼耳又复痛杖之钺时时依依户外欲入不敢俛首

泪下邻里莫不怜之父卒后母独与其子居钺摈不得见因贩盐市中时时从其弟起居数致甘鲜

正德中岁大饥后母不能活钺涕泣迎养后母后母内惭顾感钺诚即就养钺得食先弟后巳巳恒

饥弟寻死钺事后母无间钺少饥饿而黄体瘠人呼为菜大人钺有族子绣亦贩盐养母二弟不肖

数犯法钺悉为周旋绣每制衣绣妻请曰必三袭以予君二弟

　　○张钧

　　张钧石州人正德中举人亲老不仕孝行着闻父赦太学生也赦亲早亡亦痛誓不仕隐居城

北村嘉靖二十一年虏大入边至石州城下钧号哭驰一骑贼中求赦至则赦死矣钧哀恸殒绝尽

令父向哀痛而毙是年虏害最惨石州为亲死者同时十一人而张承相于博张永安尤着也承相

者州学生少孤奉母三十余年负母避虏虏得之抱母叩头号泣虏怒俱杀之既死尚抱母首不解

博二岁而孤所居村舍从城中学虏至博号哭下城求母母巳被执奋取道傍石击虏虏就剖博心

杀之母得遁时年十八永安椽吏也父为虏逐永安持挺击伤二贼趣父逸去身从后护之虏创永

安数十而永安死

　　○唐俨

　　唐俨全州人诸生也父荫柳州知州老得危病俨年十二刲右臂愈之其师窥知以语其家人

合家惊叹未几父没哀毁如成人见者伤焉其后游学从兄于亳嫡母蒙寝疾在家俨妻邓年十八

亦刲右胁进俨闻蒙疾驰归而疾巳愈拜邓谢之邓曰子母我母有二哉俨所生母没号泣庐墓寝

苫枕块樵牧见其薪水艰疲率来相助俨谢之曰吾为母氏敢烦诸君知州顾璘访俨山中书其壁

曰望母俨嘉靖初贡至京师有司奏旌门

　　○杨成章

　　嘉靖十年闰六月吏部言浙江东阳县民郭珉告有应贡生杨成章系珉同母兄其父泰先任

台州长亭廵简携正妻何来任不育取珉母丁为副室生成章泰卒何扶榇还乡成章甫四岁外祖

与之子而夺留其母母剪银钱诀别与何各收其半以贻成章十岁何临终出半钱与成章成章号

泣拜受比弱冠娶妇月余即执半钱往钱塘寻母未知母为外祖强嫁珉父竟不能得而还珉常见

母日夜焚香祝天望子未知其故弘治十一年七月七日有东阳典史李绍裔廵水利来宿珉家母

隔璧闻绍裔与家人作楚语知为道州人遣珉问成章消息绍裔备语故因命珉执半钱往觅成章

会成章亦再来浙寻母相遇于江西广润门螺蛳桥两船相比各问程途因渐渐道故成章泣云我

初不知母所在比有训导会稽人赵镔知我失母哀情语以昔尝教读东阳为珉师备知珉母离子

哀情此必汝母我是行以此珉大惊异即各出半钱相合抱持拜哭与俱见母悲喜交至自兹成章

三往迎母不遂弃月廪就养以终母年既葬庐墓两省核实交章奖异载在朝觐宪纲藏之部司县

府今成章应贡在部珉亦公事至京相隔万里不期而会兄考居上游徒以年老随例冠带而孝义

未白如蒙察其孝廉量加一职庶不孤圣朝孝治之意当道表扬激劝之道吏部覆奏杨成章幼龄

失母长而知慕行求再四孝则不衰郭珉遵命寻兄不远千里昔朱寿昌弃官求母宋神宗诏令就

官杨成章孝行两省核实载之宪纲藏之部册有司知不能举臣等又论年拘例真有媿以人事君

之责请授成章国子学录奖珉花红羊酒制曰可

　　○周孝

　　周孝揭阳人少孤问母曰我何名母曰母养子望之孝名孝矣孝曰吾能之何必读书力田为

养朝衣冠揖母就耕暮归如之岁旱乡人求雨不遂告邑丞曰请命周宄木子丞致孝子而遂雨

　　○周聘

　　周聘桐城人诸生也事父母探志承色父母为兄弟折箸田听仲叔自取之父没躃踊哀恸者

七日日三奠奠必孺子慕枕块寝苫不离丧次母没如之南方之人拘忌形家且难得地聘欲附葬

父母于先陇之次宗人阻之哀奠至十年苫败块利尚不释服邑令闻其孝表宅助葬资宗人乃吘

之或谓令助葬资当诣谢聘曰明府自为治教谢何敢哉虽然孤为人子而以亲丧烦长史罪也更

服二年乃罢盖居丧十二年矣方十二年之前能预知未来事也它日室火乡邻趋捄曰天实讨孤

尚敢拒命望火百拜而熄子二人渔樵给聘聘戒之曰山泽非吾有宁取其细者渔虾鲫樵荆榛足

矣一日其子钓得大鲤窃诣水处而放之

　　○刘和

　　刘和庐陵人父行贾溺死于池州和年十三恸哭呕血母解譬之自后行贾往来过父溺处辄

悲愤不食设酒肴江浒号而招焉同舟之人皆为堕泪每食廿美必怀归奉母后客九江闻母丧弃

赀奔归家益贫母没葬玉华山庐墓其处朝夕哭奠皆织屦易之居一年风雹伐屋独和庐不坏山

多虎夜行绕不惊又一年乡里恶少恶其矫异夜为暴客火其庐执和苦之时且满丧乃归纳主于

庙而终丧于外寝和动効古人不恤讥讪自号耐辱居士其后老而益贫乡人莫知重也

　　○何伦

　　何伦江山人居父忧哀毁忌日咨嗟涕泣如初丧事母孝谨假贷为用家虽贫俭母氏常食丰

衣洁母失鸡豚阳为寻觅阴求其似者以进或笑伦迂曰鸡豚小物而使母氏挂怀便不安适盗入

舍觉之不呼将取釜乃语曰请留之备吾晨炊以食吾母盗媿尽还所盗大声曰盗孝子者不祥母

亡郡邑赙之葬资对使拜受终不造谢曰草土罪人周之则受何况及亲造谢公庭非其分矣

　　○彭宝

　　彭宝桐城诸生也父母性严每值父母怒踧踖叩头涕泣至解天雨雪父醉怒詈母既就卧宝

终夜跪限外父旦启户则宝在问何为曰儿不能和豫两亲乞赐棰楚父曰醉詈汝母汝则何辜引

入就炉宝再拜示不中寒父母自是不复反目也妻胡事母稍不敬欲出之里戚百留不听母曰新

妇事我善小失耳奈何处之不可自新之地宝受教退谓妻曰妻者齐也而事亲不齐我耶其妻感

泣卒为孝妇宝始好施掩露放生继乃从事学问立稽过自省录月朔正席自数书古圣贤列上坐

跪而拜之曰敢惮自改年踰四十孝敬不衰父死居丧如礼逾年而病以事母属其子更曰丧服不

毕死当以衰经敛其卒也知与不知皆为流涕

　　○俞孜

　　俞孜山阴人诸生也父华嘉靖初以里役解流徒徐铎赴口外防铎过严铎衔华毒而毙之而

遂亡走孜闻号恸扶榇誓以死报徒跣根迹历数十郡闻巳归越匿其甥杨氏家乃结力士数人佯

为卖鱼往来侦伺迄亡所获十之城隍得涣之三益悲痛欲死夜梦神语之曰若谓涣不祥独未知

一唤即在乎孜惊寤诘旦诣郡守乞助守南大吉壮而助之夜半卒骤入杨氏家佯为寻常人唤铎

立得之卒复父雠遂不复应举养继母以老人称为复雠俞孝子

　　○范运吉

　　范运吉蒙化人父寅自称葫芦山人既补弟子员有声当贡矣有持其短谮于提学提学暂黜

之山人素刚负其能既遭斥辱不胜邑邑遂弃妻子游楚蜀闲数年归妻赵悲伤发病死山人益恚

恨不乐家居径去不返矣时运吉为诸生牵裾止弗获将弃其业行求之会当道惜其才留竣试事

遂以嘉靖巳酉领云南乡荐榜既揭运吉与一子一仆号呼徒跣迹父所经至荆州乃灭更前应试

京师初运吉为诸生时云南廵抚应大猷物色之及相见京师馆之别室因其夫妻许女嫁之运吉

以父故诺而未赴癸丑春运吉益悲思不自胜乃刻木述事本末模纸且数万仍翦尺帛书如刻语

忠揭之南下所至辄以刻纸张衢要见者莫不哀怜会其从父京山教谕运吉往见之居顷将东访

父于黄鹤岳阳二楼闲会其从父以职事入承天承人陈生者方外士也为言山人之事极悉盖山

人初去荆则经承舍于陈者旬余因教陈以錬气术巳而别去登武当翦发习静于榔梅树底与錬

师数辈相狎后陈以礼神至其地犹见之举手相问劳比再往讯之则卒矣槖葬树侧运吉闻言大

恸冒暑走承遂与陈偕发细踪之良是至其处启遗骨运吉镵肤血沥之殊渗于是负父骨归葬于

蒙化而工部侍郎陆为营祠碣于武当

　　○崔鉴

　　崔鉴京师人父佑嗜酒狎娼取娼与居娼时时诬妻佑常被酒窘辱之佑出娼恶詈妻妻复之

娼击败妻面妻入室抚床涕泣鉴时年十三自学舍归妻见鉴悲恸不胜而语之故曰吾自寻死耳

鉴曰母勿复忧潜入学舍挟刃归适娼扫厅且扫且骂鉴从旁拔刃刺娼左胁随毙鉴匿刀牗下亡

走数里忽自念曰父归不知以为吾母母莫自明矣即走返知果告妻于官捕者至鉴曰我也从牗

下出刃示之遂就狱事闻世宗下法司议刑部尚书闻渊等议鉴孝子迫切情在全母请释其罪诏

曰可

　　○丘绪

　　丘绪鄞人邑诸生也父鉴为国子生娶余而妾黄黄生绪以不狎于余被出鉴卒绪年十五事

余至孝余乃爱绪如巳子临卒告绪曰汝之爱我也如生母汝自有母弗可失也绪切切求母顾母

出二十年所矣黄始鬻于包既而转徙杳不可迹一夕梦神告曰台州金鳌寺前君母处也明日上

郡憩于途一人识绪漫问曰丘有出母乎闻其子贤也绪心异曰何从知我问奚自则故包氏养马

厮也绪求厮迹母厮归而问厮之母曰里有周平者曾口其事顾今年也不在配戍于京师矣是时

绪姊夫方举进士需次京师绪贻姊夫书物色平会天雨平避雨姊夫邸舍姊夫闻其乡音问之平

也为绪问母曰适台州李宪副子以报绪绪立装之台至李家李巳没无子所后者远族子漫不知

前事绪彷徨掩泣台道中或告之曰此中有媒老矣或其阅人多傥闻之导往询则云黄居李无依

适僊居之吴旦复诣媒且审叩之媒巳老其夕忽暴亡绪莽莽行之僊居历间见数十家见一门颇

饬蹐而入有兄弟二人亦皆诸生止绪宿为问其家诸母有诸母者则黄故主母也然亦不详所往

呼旧苍头问之曰适于金鳌寺前去岁经之巳殡其傍矣绪泣曰悲乎哉此吾梦中语也虽然得抚

棺泣母亦毕吾志于是吴氏二生送与偕道犯一牛触绪坠沟沟大金氏之门金氏兄弟二人为马

长佣肩舆绪从沟中起而吴氏二生告马长所繇马长曰吾昔佣肩舆舁一妇人至缙云苍岭下其

是乎存亡不可知顾寺傍棺非其人也马长兄弟忽入门缚舆山曰愿执厮役送君苍岭下绪喜甚

别二生舆而至苍岭与二马长直马长不受曰君孝子也吾兄弟感君哀苦而舆君望直哉投金去

生非回岭下旬余无所咨有织屦者曰去此三舍地名王碧川者有陈氏媪年六十矣君之邑人也

然意其亡乎绪求织屦者与俱问得之则黄氏固在以为未信遣奴询诸陈伥伥委巷中忽一媪竚

立门次探之鄞人也扣其从来具悉媪亦转询丘氏耗语合奴驰告绪绪踉跄奔抱持母悲号感泣

惊动其闾巷陈翁无子家贫多绪悉为翁偿理迎与其母俱归别室奉之翁卒请母入家率妻子孝

事亡怠绪屡举不第年六十余及贡而卒家人聚泣请所嘱张此月言曰婆要紧婆要紧盖嘱以其

母氏嘉靖中旌门

　　○韦起宗

　　韦起宗晋江人生而孤母蔡寡守之起宗奉母至孝遇缙绅先生辄长跪百拜求其文词以彰

母节为母请于朝冀得旌表假贷行钱以求之求之不得至三十余年一日几得复为忌者所沮涕

泣痛恨双目青盲又十余年乃得之日则明开母没庐墓三年更念幼孤追为父服者三年又以三

年庐父之墓松虫大生近墓松楸皆被虫食起宗抱树而号虫不敢近一日雨甚闻庐外有呼声出

视之庐遂崩庐毕之日即凿巳坟其处曰庶几生死侍吾亲既没乡人名其里曰节孝以志其母子

去之三十余年所居火四邻皆火独其母旌节坊岿然完峙嘉靖中旌表

　　○潘宽

　　潘宽晋江人兄实为诸生宽入学舍省兄兄方与反对奕宽推下抨子拂然去友人大惊曰君

有诤弟兄老晚子一日病笃宽刲股疗之股尚未进巳有鬼物语兄曰君有贤弟刲股食君我是不

敢每君我则行矣顷之宽以股肉进兄曰汝岂刲股食我耶子事父母则然我兄也何至是既瘥语

宽曰我老乃子老人子宁知我出耶吾且去之弟之事我何尝减子宽曰兄何为出此言视兄子如

子复加厚焉

　　○何孝

　　何孝六安人母患发忠吁天愿代有神化而为医教之尝粪以试之孝尝母粪神曰可愈母愈

后寿九十余卒既葬庐墓天集蜜蜂六十窝足以养老人称蜂窝孝子嘉靖中旌表

　　○陆尚质

　　陆尚质山阴人送父登舟海口风作舟将覆尚质号泣投风涛中捄父父舟得济而尚质溺死

人名其渡曰陆郎渡嘉靖中旌表

　　○叶文荣

　　叶文荣海宁所军余弟文龙杀人坐法其母爱弟涕泣不食文荣谓母曰弟年尚少我长矣又

有子请代弟诣官自言巳杀之竟坐法

　　○殷士望

　　殷士望镇江府庠生父被强寇执缚士望径奔贼所泣告请代贼忍而试之火炙刀刺受之怡

然词气慨切贼义其孝皆罗拜去

　　○李壮丁儿

　　李壮丁儿安定县民虏大至壮丁儿从父母奔避山谷卒与遇虏缚母去壮丁儿取石击虏母

得脱前行复遇五骑一骑下马还缚母其母呼曰壮丁儿但逃命勿顾我壮丁儿不忍手提铁骨朵

击仆一虏母跳得生四骑围壮丁儿斫碎之

　　○伍民宪

　　伍民宪晋江人嘉靖季倭至其村民宪扶父逃反遇贼长跪乞曰勿惊吾父余任君欲贼不听

刃之民宪挺身杀二贼又伤数贼后队至落其右手卧草中一手荷戈口喃呓呼父三日乃绝其后

人时时见之烟雨中荷戈立则辄合掌呼伍孝子而过

　　○朱玄昊

　　朱玄昊乐清人事母至孝母性严厉玄昊年五十尝受笞尝退治生池上值寒冻误坠水中母

疑其受笞而愠也怒复大杖之众为跪请得巳其妻又以子妇之谗不悦于姑玄昊不敢辩第屏之

十余年寝处常在母侧后以庠生应贡且行母乃悟召其妻复为姑妇如初玄昊既行中途念母亦

弃牒归

　　○梁应策

　　陕西按察副使梁应策鄢陵人七岁母病殆焚香泣中庭请以身代持香谒城隍庙伏地泣几

绝遇一黄冠授药一茎仅寸许饮之而愈二十四籍乡书孝声藉甚三十四中嘉靖乙丑进士居都

下心脉脉不肻拜官父诏书切戒始授工部营缮司主事历员外郎中为郎十年三请告省亲留妻

侍养升成都知府以去家远不愿之官号泣请父父大怒曰不闻孝经始于事亲终于事君犹伏地

不起父举杖欲击乃起戒途抵成都数月而大计计毕疏请终养时父母年并七十躬调甘脆一茶

一汤必跪进之父数过亲友家每至漏下数十刻秉烛坐待应门报至趋迎掖门入寝候寝定乃退

质明盥沐至寝门问侍婢安否稍不安节忧惶废食人言修虔太和山可致亲寿徒步往十步一拜

千有余里时父母年并八十矣母没哀毁如礼既葬庐墓侧暮归侍父父病痹伏枕调饮食跪榻下

手举七筯进牏厕衣躬视澣濯如此者年余子没妻亡一切不问父没合葬庐墓如前日以匚干盛

土首顶培墓有慈乌数百驯集庐下匚干举即飞若前导然服阕尚不能去缙绅先生曰孝虽无穷

如礼制何拜泣彻庐尝梦一绯衣幙头入呼曰梁孝子我后汉肇恕葬我诘旦园丁劚土得石果肇

恕之墓祭而葬之人谓至孝感通如此应策初成进士部送辽左军饷饷并足额辽军大欢营缮董

大工精筭缩出中官不得妄费改户部郎督维扬饷裁罢冗滥扬人称之当得内转为中官所中升

知府亲终抚按交荐其孝行诏补登州练卒赈饥具有效久之升陕西按察副使力疏投闲其卒也

乡人为立梁孝子祠

　　○陈经孚

　　陈经孚平阳人少孤事母至孝遇倭来负母避之竟遇之途倭索母珥环经孚护之倭以刀截

耳至肩而死手犹未释母也

　　○朱泰

　　朱泰会稽人诸生也家贫事母至孝与妻吴粝褐不完而母之服馔殊极软好母性卞逄其怒

时与妻同跪欲挞则近榻以就之泰死无子或劝吴它辄号哭欲绝奉姑至没备诸辛苦

　　○赵智

　　赵智赵慧巨鹿人母避贼为所得索财不遂将杀之智追至跪贼泣曰吾母年老愿杀我慧复

至跪贼泣曰吾兄成人释以养母我则代兄智曰弟吾兄所爱可杀我留弟母曰吾老矣杀母留子

以存吾门贼曰慈孝人也并释之

　　○李学梅

　　李学梅麻城人臬椽也世宗哀诏至学梅以椽与入临哭独哀臬有冤囚白按察使出之其人

闻知怀金谢艴然却之有三庶弟父嬖之独与便利私益学梅大父为学梅不平学梅曰弟吾手足

也爱我弟即爱我手足祖何怼焉母死守墓三年力不能庐独栖草间暑雨一盖寒冬一稾而巳朝

出营夜必返墓次墓近溪浒忽雷雨暴作溪涨不可渡乃持盖望墓呼母如是达旦一夜雪积数尺

有邻父意学梅苦雪或它之往瞷之稾没雪不可辩良久始露见其会撮大嗟叹以语之人人父死

亦如之

　　○何茂先

　　何茂先余从兄也口不二价生无二色事继母至孝继母病祷神愿代继母有女与子同痘女

殊沉顿为文告神愿以巳子易妹之生其辞曰母年巳暮生仅此女民齿方壮尚可图也竟子妹俱

愈晚岁生涯疲乏资本俱失久之乃知为邻人窃去绝口不言曰言之彼无颜为人矣一日赴卧床

间栋将挠忽起行栋正挠其卧处人谓善孝所感

　　○长兴窭者

　　长兴窭者家数椽耳而无方以养母窭者之从父富斋为酒致客召窭者侍窭者怀楮而就席

凡诸熬皽糗饵之属窃窃伺候不顾盻褁而寘之袖中诸客目摄之酒阑从父出金屈为客寿有间

家僮报失客相顾曰吾辈饮人酒而失人不可不自明则皆阖门搜搜先于窭者窭者自服从父曰

今安在曰传而出之矣待旦旦从父往索窭者曰金销化儿竟有数椽请以奉父以抵金屈抑去此

吾母则无所居止盍待吾母有止舍即奉父矣从父聊宽之与为期居数月客来语从父曰向夕也

不佞不胜酒而先亡去置楼誉间今日方记忆居家定索不得枉君家僮耶从父从楼檐求之则在

急召窭者窭者至犹理前说叔父曰痴儿在也何自诬窭者曰大人为酒置客召身侍儿甚宠席间

窃窃大人希羞怀之楮间儿思儿母也食而不能旨而思旨儿母儿窭人也方搜急时人方重见疑

告以养母谁信者岂以大人犹子见饕餮于豪富人且大人致客宁忍客受不污名则儿自居之耳

从父叹曰我幸赢也有二子顾宁子如汝汝贫也吾宁不子汝即复为酒置客召窭者侍言窭者于

诸客诸客皆钦重即分其家财为三等之于子

　　○吴门乞儿

　　吴门乞儿行乞吴市中夜止吴桥下以其所乞贸酒缶而致之母而歌以侑欢吴中贵人乘月

桥上闻桥下有歌声俯觑之一男子坐老妪块上酒而歌召问之曰乞儿有母实用为欢有年矣贵

人大嗟异之遍告于诸贵人而乞儿之孝闻吴中于是吴中诸公宴集辄置余豆闲待孝乞儿也

